
ՀԻՄՆԱՎՈՐՈՒՄ
ԻՐԱՎԱԿԱՆ ԱՊԱՀՈՎՄԱՆ ԲԱԺՆԻ  ՎԱՐՉՈւԹՅԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈւ ԱՆՀՐԱԺԵՇՏՈՒԹՅԱՆ ՄԱՍԻՆ
ՀՀ առողջապահության նախարարության աշխատակազմի իրավական ապահովման բաժնի վերակազմակերպումը իրավաբանական վարչության բխում է նշված ստորաբաժանման կողմից իրականացվող լայնածավալ աշխատանքի կանոնակարգման անհրաժեշտությունից: Միաժամանակ նախաձեռնությունը նպատակ է հետապնդում գործառույթների հստակ տարանջատման միջոցով բարձրացնել առողջապահության նախարարություն իրավական ապահովման ստորաբաժանման աշխատանքի արդյունավետությունը: 
ՀՀ առողւապահության նախարարության աշխատակազմի իրավական ապահովման բաժնի կողմից ներկայումս իրականացվող աշխատանքը շատ բազմաճյուղ և բազմոլորտ, ինչի հետևանքով ստորաբաժանումն աշխատում է գերծանրաբեռնված: Նշված բաժնի քաղաքացիական ծառայողները /երկու գլխավոր մասնագետ, մեկ առաջատար և երկու կրտսեր մասնագետներ/ իրականացնում են ՀՀ առողջապահության նախարարության գործունեության ամբողջ ընթացիկ իրավաբանական սպասարկումը, այդ թվում` նաև 
առողջապահության բնագավառը կանոնակարգող իրավական ակտերի մշակում /օրենքներ և ենթաօրենսդրական ակտեր/, ՀՀ կառավարությունունից և պետական այլ մարմիններից ՀՀ առողջապահության նախարարություն առաքված իրավական ակտերի նախագծերի վերաբերյալ եզրակացությունների կազմում,
առողջապահության բնագավառում ՀՀ օրենսդրության բարելավման նպատակով և օտարերկրյա պետությունների /այդ թվում նաև Եվրոպական Միության մարմինների կողմից ընդունված ստանդարտների, դիրեկտիվների այլն/ և միջազգային իրավական ակտերի ուսուոմնասիրությունների և ՀՀ օրենսրության հետ մոտարկման աշխատանքների իրականացում,
ՀՀ վարչական իրավախախտումների վերաբերյալ օրենսգրքով նախատեսված դեպքերում վարչական վարույթի հարուցում /կազմելով անհրաժեշտ փաստաթղթերը` արձանագրություններ, ծանուցումներ և այլն/, գործի քննության իրականացում և համապատասխան որոշման նախագծի կազմում և ներկայացում, 
ֆիզիկական և իրավաբանական անձնացից ստացված դիմումների և բողոքների վերաբերյալ վարչական վարույթների հարուցում /կազմելով անհրաժեշտ փաստաթղթերը` արձանագրություններ, ծանուցումներ և այլն/, լսումների կազմակերպում և համապատասխան վարչական ակտի նախագծի կազմում և ներկայացում, 
քաղաքացիներից և կազմակերպություններից ստացված և վարչական ակտի ընդունում չակնկալող դիմումների, բողոքների և առաջարկությունների վերաբերյալ պատասխանների նախագծերի կազմում և այլ ստորաբաժանումների կողմից կազմված պատասխանների նախագծերի` ՀՀ օրենսդրությանը համապատասխանության ստուգում, 
միջազգային պայմանագրերի /հուշագրերի, համաձայնագրերի/ նախագծերի ուսումնասիրություն և իրավական եզրակացությունների կազմում, 
ՀՀ առողջապահությոն նախարարության գործառույթների արդյունավետ իրականացման համար անհրաժեշտ իրավաբանական բնույթի մի շարք այլ գործողությունների իրակաացում:
ՀՀ առողջապահության նախարարության իրավական ծառայության գործունեության մեջ ծանրակշիռ տեղ է գրավում ՀՀ դատական ատյաններում ՀՀ առողջապահության նախարարության շահերի պաշտպանությունը, որն ընդգրկում է  դատավարական անհրաժեշտ փաստաթղթերի /հայցադիմումներ, դիմումներ, վերաքննիչ և վճռաբեկ բողոքներ, միջնորդություններ, առարկություններ, հայցադիմումների, վերաքննիչ ու վճառբեկ բողոնքների պատասխաններ և այլն/ կազմումը և դատական նիստերին մասնակցության ապահովումը: ՀՀ ԱՆ պետական հիգիենիկ և հակահամաճարակային տեսչության ինչպես նաև պետական առողջապահական գործակալության դեմ կայացված վճիռների դեմ գործերով վճռաբեկ բողոքները ևս կազմվում են ՀՀ ԱՆ աշխատակազմի իրավական ապահովման բաժնի կողմից: Նշված բանգավառում ծանրաբեռնված աշխատանքի մասին է վկայում այն, որ նախորդ տարվա նույն ժամանակահատվածում /հունվար-հունիս ամիսներ/ ՀՀ ԱՆ կողմից ՀՀ վճառեկ դատարան է ներկայացվել մոտ 16 վճռաբեկ բողոք, իսկ անցած երկու ամիսների ընթացքում ստորաբաժանումն ապահովել է  մոտ 20 դատական նիստի մասնակցություն:
ՀՀ առողջապահության նախարարության իրավական ապահովման բաժնի աշխատանքային գերծանրաբեռնվածության մասին է վկայում նաև այն փաստը, որ ՀՀ առողջապահության նախարարության գործավարության կարգի համաձայն նախարարությունից ելք եղող բոլոր փաստաթղթերը պարտադիր պետք է համաձայնեցվեն իրավական ծառայության հետ:
         ՀՀ ԱՆ աշխատակազմի իրավական ապահովման բաժնի վերակազմակերպման արդյունքում հնարվոր կլինի տարանջատել իրականացվող աշխատանքները երկու ուղղության` առողջապահության օրենսդրության մշակման ու միջազգային օրենսդրության վերլուծության ու  ընթացիկ և իրավական սպասարկման բաժինների, որի արդյունքում օրենսդրության մշակում, միջազգային իրավական ակտերի վերլուծություն, այլ գերատեսչությունների կողմից ներկայացված նախագծերի վերաբերյալ եզրակացությունների կազմման աշխատանքներն իրականացնող ստորաբաժանումն ամբողջովին կզբաղվի առողջապահության բնագավառի օրենսդրական դաշտի կարգավորման և զարգացման խնդիրներով, իրավական ակտերի նախագծերի մշակմամբ, առողջապահության բնագավառում ՀՀ ստանձնված և միջազգային պայմանագրերից բխող պարտավորությունների իրականացման համար անհրաժեշտ իրավական դաշտի մշակման աշխատանքներով, կիրականացնի այլ երկրների առողջապահության բնագավառի օրենսդրության վերլուծություններ և արդյունավետ մեխանիզմների ներդրման վերաբերյալ եզրակացությունների կազմման աշխատանքներ, ինչպես նաև ոլորտի զարգացման համար անհրաժեշտ առաջարկրկությունների ներկայացում և այլն.
Ընթացիկ իրավական սպասարկում իրականացնող ստորաբաժանումը ամբողջովին կհամակարգի առողջապահության նախարարության ընթացիկ իրավական սպասարկման աշխատանքները, մասնավորապես, վարչական վարույթների իրականացումը, ՀՀ առողջապահության նախարարության շահերի դատական պաշտպանության ապահովումը, քաղաքացիների դիմումների և առաջարկությունների վերաբերյալ պատասխանների նախագծերի կազմումը և իրավական եզրակացությունների տրամադրումը, տարբեր աշխատանքային խմբերում աշխատնքները և այլն: 
Միաժամանակ, անհրաժեշտ է նաև նկատի ունենալ այն հանգամանքը, որ պետական մարմինների մեծամասնությունում իրավական ապահովում իրականացնող ստորաբաժանումները հանդես են գալիս որպես վարչություններ, որոնք բաղկացած են ընթացիկ իրավական ապահովում իրականացնող և օրենսդրական բարեփոխումներով ու իրավական ակտերի մշակմամբ զբաղվող ստրաբաժանումներից:
